
Annotatsiya. Maqolada 41-son BHXS (IAS 41) «Qishloq xo‘jaligi» talablarining sabzavotchilik 
xo‘jaliklarida hisob yuritish, xarajatlar va moliyaviy natijani shakllantirishdagi ahamiyati yoritilgan. 
Biologik aktivlarni sotish xarajatlari chegirilgan adolatli qiymat bo‘yicha baholash, hosilni yig‘im 
paytida tan olish va buning moliyaviy hisobotga ta’siri tahlil qilingan. Hisob bosqichlari va ularning 
moliyaviy natijadagi o‘rni sxema asosida ko‘rsatilgan. Milliy hisobdan xalqaro standartlarga o‘tish 
bo‘yicha takliflar berilgan. 
Kalit so‘zlar: IAS 41, biologik aktiv, adolatli qiymat, sabzavotchilik, tannarx, moliyaviy hisobot. 
 

Аннотация. В статье раскрыта роль МСФО (IAS) 41 «Сельское хозяйство» в учёте затрат и 
формировании финансового результата в овощеводстве. Рассмотрены оценка биологических 
активов по справедливой стоимости за вычетом затрат на продажу, признание урожая в 
момент сбора и влияние этих подходов на отчётность. Этапы учёта и их роль в формировании 
финансового результата показаны на схеме. Предложены рекомендации по переходу на 
международные стандарты. 
Ключевые слова: IAS 41, биологический актив, справедливая стоимость, овощеводство, 
себестоимость, финансовая отчётность. 
 

Abstract. The article examines the role of IAS 41 «Agriculture» in cost accounting and financial result 
formation in vegetable growing. It covers measurement of biological assets at fair value less costs to 
sell, recognition of produce at harvest and the effect on financial statements. The accounting stages 
and their role in forming the financial result are illustrated in a diagram. Recommendations for the 
transition to international standards are provided. 
Keywords: IAS 41, biological asset, fair value, vegetable growing, production cost, financial reporting. 

 

KIRISH 
O‘zbekistonda buxgalteriya hisobini xalqaro standartlarga moslashtirish 

davlat siyosatining ustuvor yo‘nalishlaridan biridir [1; 2]. Qishloq xo‘jaligida, 
jumladan sabzavotchilikda, bu jarayon alohida ahamiyatga ega: hisob ob’ekti tirik 
organizm bo‘lib, uning qiymati sotuvdan oldin ham o‘zgaradi. Milliy hisobning 
an’anaviy usuli bo‘yicha xarajatlar ishlab chiqarish hisobvaraqlarida to‘planadi va 
foyda faqat sotilganda ko‘rinadi. Bu holat o‘sish jarayonida yaratilgan qiymatni 
hisobotda aks ettirmaydi. 41-son BHXS (IAS 41) aynan shu muammoni hal 
qilishga qaratilgan: u biologik aktivlar va hosilni baholash va hisobotda ko‘rsatish 
qoidalarini belgilaydi [3]. Tadqiqotning maqsadi – standartning 
sabzavotchilikdagi ahamiyatini ochib berish va uni amalda qo‘llash yo‘nalishlarini 
aniqlashdir. 

 

ADABIYOTLAR SHARHI 
Qishloq xo‘jaligida adolatli qiymatni qo‘llashning imkoniyatlari va 

muammolari xorijiy tadqiqotlarda keng o‘rganilgan. Elad va Herbohn qishloq 

xo‘jaligi sektorida adolatli qiymat hisobini joriy qilish amaliyotini o‘rganib, 
baholashdagi sub’ektivlik va bozor ma’lumotlari etishmasligini asosiy to‘siq 
sifatida ko‘rsatgan [4]. Herbohn va Herbohn IAS 41 talablarining o‘rmon aktivlari 
misolida qo‘llanish oqibatlarini tahlil qilgan [5]. O‘zbekistonlik olimlardan A.S. 
Boltayev biologik aktivlarni hisob obyekti sifatida tasniflash va tavsiflash 
masalalarini o‘rganib, ularni biznes jarayonlari va moliya-xo‘jalik faoliyatidagi 
harakati bo‘yicha guruhlashni taklif qilgan [7], shuningdek MHXS asosida hisobot 
tayyorlovchi xo‘jalik yurituvchi subyektlarda biologik aktivlarga oid daromad va 
xarajatlarni hisobga olish uchun alohida hisobvaraqlar taklif etgan [8]. Z.U. 
Mahammadiyev milliy hisob tizimini xalqaro standartlarga moslashtirish 
maqsadida amaldagi 21-son BHMS hisobvaraqlar rejasiga biologik aktivlar uchun 
tegishli hisobvaraqlarni kiritishni tavsiya qilgan [9]. B.Yu. Mengliqulov esa 
biologik aktivlar hisobini tashkil etishda boshlang‘ich qoldiqlarning to‘g‘ri 
o‘tkazilishi va hisob siyosatida baholashning davrdan davrga izchilligi kabi 
jihatlarga e’tibor qaratish lozimligini ta’kidlagan [10]. 

 
TADQIQOT METODOLOGIYASI 
Tadqiqotda me’yoriy hujjatlar mazmunini [1–3; 10] tahlil qilish, xorijiy va 

mahalliy ilmiy adabiyotlarni umumlashtirish [4–10], milliy hisob va IAS 41 
yondashuvlarini qiyosiy tahlil qilish, mantiqiy tahlil va sintez, shuningdek hisob 
bosqichlarini grafik modellashtirish (1-rasm) usullaridan foydalanildi. 

 
TAHLIL VA NATIJALAR 
IAS 41 biologik aktivlarga (o‘sib turgan o‘simliklar), yig‘im paytidagi qishloq 

xo‘jaligi mahsulotiga va tegishli davlat subsidiyalariga tatbiq etiladi [3]. Bir yillik 
sabzavot ekinlari (pomidor, bodring, sabzi, piyoz, karam) iste’mol qilinadigan 
biologik aktivlar hisoblanadi. Ular «hosil beruvchi o‘simliklar» (bearer plants) 
toifasiga kirmaydi, shuning uchun IAS 16 ga emas, IAS 41 ga bo‘ysunadi [9]. 
Yig‘ilgandan keyingi mahsulot (saqlash, saralash, qadoqlash) IAS 2 bo‘yicha 
hisobga olinadi [9]. Issiqxona, sug‘orish tizimi va texnika IAS 16 doirasida asosiy 
vosita hisoblanadi [9]. 

Biologik aktiv dastlabki tan olishda va har bir hisobot sanasida sotish 
xarajatlari chegirilgan adolatli qiymat bo‘yicha baholanadi (IAS 41.12) [3]. 
Adolatli qiymat IFRS 13 ierarxiyasi bo‘yicha aniqlanadi: ulgurji bozor narxlari, 
shartnoma narxlari yoki diskontlangan sof pul oqimlari [10]. 

Adolatli qiymatni ishonchli aniqlab bo‘lmasa (bozor narxlari yo‘q va muqobil 
baholash usullari aniq ishonchsiz bo‘lsa), aktiv tannarx minus yig‘ilgan eskirish va 
qadrsizlanish bo‘yicha baholanadi (IAS 41.30). Bu faqat dastlabki tan olishda 
qo‘llanadigan istisno bo‘lib, adolatli qiymat ishonchli aniqlana boshlashi bilan shu 
qiymat bo‘yicha baholashga o‘tiladi [3]. Ekin o‘sishning ilk bosqichida biologik 
transformatsiya kam bo‘lgani uchun tannarx adolatli qiymatga yaqin bo‘lishi 
mumkin (IAS 41.24) [3]. 

Adolatli qiymat modelida urug‘, o‘g‘it, kimyoviy vositalar, mehnat haqi, 
sug‘orish va texnika amortizatsiyasi xarajatlari odatda sarflangan davrda xarajat 

sifatida tan olinadi, aktiv qiymatini esa bozor bahosi belgilaydi [3]. Biroq bu 
yondashuv moliyaviy hisobot uchun qo‘llanadi; boshqaruv maqsadida xo‘jalik 
ekin, maydon va issiqxona bo‘yicha xarajatlar tahlilini yuritishda davom etishi 
lozim, aks holda 1 kg mahsulot tannarxi, rentabellik va rejadan og‘ishni aniqlab 
bo‘lmaydi. 

Yig‘im paytida mahsulot sotish xarajatlari chegirilgan adolatli qiymat 
bo‘yicha baholanadi (IAS 41.13), bu qiymat IAS 2 bo‘yicha zaxiralarning dastlabki 
qiymati bo‘ladi [3; 8]. Keyingi saralash, qadoqlash va saqlash xarajatlari zaxira 
qiymatiga qo‘shiladi. Hisob bosqichlari va ularning moliyaviy natijadagi o‘rni  
1-rasmda keltirilgan. 

 

Hisob bosqichi va standart  Moliyaviy hisobotda 

Ekin o‘stirish 
IAS 41 · biologik aktiv → Xarajatlar — davr xarajati. Qiymat o‘zgarishidan 

foyda yoki zarar (41.26) 

↓   

Hosil yig‘ish 
IAS 41.13 · hosil qiymati → Yig‘im paytidagi adolatli qiymat — zaxiraning 

boshlang‘ich qiymati 

↓   

Zaxira 
IAS 2 · zaxiralar → Saralash, qadoqlash va saqlash xarajati zaxira 

qiymatiga qo‘shiladi 

↓   

Sotish 
IFRS 15 · tushum → Sotishdan foyda = sotuv narxi − zaxira  qiymati 

   

IAS 16: issiqxona, sug‘orish tizimi va texnika — asosiy vosita, amortizatsiyasi xarajatlarga 
kiradi 

 
Manba: muallif tomonidan [3; 10] asosida tuzilgan. 
 

1-rasm. Sabzavot hosilini hisobga olish bosqichlari  
va moliyaviy natijaning shakllanishi 

 
Biologik aktivlar qiymatining o‘zgarishidan foyda yoki zarar davr foydasi 

yoki zararida tan olinadi (IAS 41.26) [3]. Natija quyidagicha shakllanadi: 
 

Tushum + adolatli qiymat o‘zgarishidan foyda − davr xarajatlari − sotilgan 
mahsulot tannarxi = moliyaviy natija. 

 

Tushum IFRS 15 bo‘yicha nazorat xaridorga o‘tgan paytda tan olinadi [9]. 
Biologik aktivga tegishli shartsiz subsidiya olinishi lozim bo‘lganda foyda 

yoki zararda tan olinadi, shartli subsidiya – shartlar bajarilgach (IAS 41.34–35). 
Biologik aktivga bog‘liq bo‘lmagan subsidiyalarga IAS 20 qo‘llanadi [3; 9]. 

Ushbu standartni qo‘llashda qulay imkoniyatlar bilan bir qatorda ayrim 
qiyinchiliklar ham mavjud. Ular quyidagilardan iborat: 

Faol bozorning yo‘qligi – ko‘pgina mahalliy ekinlar uchun ommaviy 
kotirovkalar mavjud emas. Eng yaqin ulgurji bozorlar narxlaridan tuzatishlar 
bilan foydalanishga va ularni asoslashga to‘g‘ri keladi [4; 9]; 

Farazlarning subyektivligi – kutilgan hosildorlik, yo‘qotishlar, sifat va yig‘im 
paytidagi narx muqarrar ravishda baholanadi. Hujjatlashtirilgan usullar va 
prognozlarni muntazam ravishda haqiqiy ma’lumotlar asosida tekshirish zarur 
[4; 5]; 

Natija o‘zgaruvchanligi – qayta baholashdan olingan foyda narxlar va ob-
havo tufayli keskin o‘zgarishi mumkin. Buni hisobot foydalanuvchilariga 
operatsion natijalardan alohida tushuntirish lozim [4; 5]; 

Hisobni takrorlash – xo‘jalik haqiqiy xarajatlar tahlilini ham, adolatli qiymat 
bo‘yicha baholashni ham olib borishga majbur [6]; 

Standartlarning qo‘llanish chegaralarini ajratish – biologik aktiv zaxiraga 
aylanadigan hosilni yig‘ib olish vaqtini aniq belgilash va o‘sish bilan bog‘liq 
xarajatlarni keyingi ishlov berish xarajatlaridan to‘g‘ri ajratish zarur [3; 9]. 

 
XULOSA 
Tadqiqot shuni ko‘rsatdiki, IAS 41 sabzavotchilikda qiymatni xarajatlar 

yig‘indisi bilan emas, bozor bahosi bilan o‘lchaydi va foydani biologik o‘sish 
bosqichida tan olishga imkon beradi [3]. Bunda xarajatlar tahlili boshqaruv 
maqsadida zarurligicha qoladi: tannarx adolatli qiymatning nazorat vositasi va 
samaradorlik ko‘rsatkichi vazifasini bajaradi. Milliy hisobda yuritiladigan 
xo‘jaliklar uchun hisobot sanasida tuzatish yozuvlari (transformatsiya) orqali  
IAS 41 ga o‘tish maqsadga muvofiq. 

Bu o‘tishning samarali bo‘lishi uchun, avvalo, har bir ekin guruhi bo‘yicha 
adolatli qiymatni aniqlash usullari ko‘rsatilgan hisob siyosatini ishlab chiqish 
lozim. Siyosat ishonchli bo‘lishi uchun bozor narxlari manbalarini (ulgurji 
bozorlar, shartnomalar) va ularni hujjatlashtirish tartibini aniq belgilash kerak 
[4;9]. Prognozlarni esa hosildorlik, narxlar va yo‘qotishlar bo‘yicha faktlar bilan 
muntazam solishtirib, taxminlarni tuzatib borish talab etiladi. Mahalliy 
tadqiqotlarda ham MHXS asosida hisobot tayyorlovchi subyektlarda biologik 
aktivlarga oid daromad va xarajatlarni alohida hisobvaraqlarda yuritish 
maqsadga muvofiqligi ta’kidlanadi [7]. 

Baholash bilan bir qatorda boshqaruv qarorlari uchun ekinlar, dalalar va 
issiqxonalar bo‘yicha xarajatlarning batafsil tahlilini saqlash zarur, chunki u 
adolatli qiymat bilan tannarxni taqqoslashga asos bo‘ladi. Shu sababli mahsulotni 
yig‘ishtirish vaqti va zaxiraga topshirish tartibi aniq belgilanishi lozim: aynan shu 
paytda biologik aktiv IAS 2 bo‘yicha zaxiraga aylanadi [3; 9]. 

Nihoyat, qayta baholash samarasini operatsion foydadan farqlash uchun uni 
boshqaruv hisobotida alohida aks ettirish, muhim va murakkab baholashlar 
uchun esa mustaqil baholovchilar yoki ekspertlarni jalb qilish kerak. Bu choralar 
majmuasi hisobot ishonchliligini oshiradi va IAS 41 ni qo‘llashdagi asosiy 

qiyinchiliklarni – bozor narxlari etishmasligi va baholash sub’ektivligini – 
kamaytiradi [4; 5]. 

Аннотация. В статье исследуются актуальные проблемы обеспечения экономической безопасности 
системы корпоративного управления акционерных компаний Республики Узбекистан. Цель 
исследования – выявить ключевые угрозы экономической безопасности в механизмах корпоративного 
управления и разработать практические рекомендации по их устранению. Использованы нормативно-
правовой, статистический и сравнительный анализ, а также метод экспертных оценок. Установлено, 
что по состоянию на 1 июля 2025 г. в стране функционирует 649 акционерных обществ, государство 
владеет долями в 242 из них (39,1%) и более чем 83% всех акций; к основным угрозам отнесены низкая 
информационная прозрачность, слабая защита прав миноритарных акционеров, формализм 
наблюдательных советов, недостаточная квалификация менеджмента и риск утечки корпоративной 
информации. Обоснована необходимость сохранять государственную долю не ниже 51% в 
стратегически значимых предприятиях при размещении их акций (IPO/SPO); предложены дополнение 
статьи 27 Закона «Об акционерных обществах и защите прав акционеров», разработка закона «Об 
экономической безопасности» и обязательное применение Кодекса корпоративного управления. 
Ключевые слова: экономическая безопасность, корпоративное управление, акционерное общество, 
приватизация, государственная доля, Кодекс корпоративного управления, права акционеров, 
информационная прозрачность, IPO, Узбекистан. 
 
Annotatsiya. Maqolada O‘zbekiston Respublikasi aksiyadorlik kompaniyalari korporativ boshqaruv tizimining 
iqtisodiy xavfsizligini ta’minlashning dolzarb muammolari tadqiq etilgan. Tadqiqotning maqsadi korporativ 
boshqaruv mexanizmlaridagi iqtisodiy xavfsizlikka asosiy tahdidlarni aniqlash va ularni bartaraf etish bo‘yicha 
amaliy tavsiyalar ishlab chiqishdan iborat. Tadqiqotda normativ-huquqiy, statistik va qiyosiy tahlil hamda 
ekspert baholash usullaridan foydalanilgan. 2025-yil 1-iyul holatiga ko‘ra mamlakatda 649 ta aksiyadorlik 
jamiyati faoliyat yuritishi, ulardan 242 tasida (39,1%) davlat ulushi mavjudligi va davlat barcha aksiyalarning 
83% dan ortig‘iga egaligi ko‘rsatilgan; asosiy tahdidlar sifatida axborot shaffofligining pastligi, minoritar 
aksiyadorlar huquqlarining zaif himoyasi, kuzatuv kengashlari faoliyatidagi rasmiyatchilik, menejment 
malakasining yetarli emasligi va korporativ axborotning sizib chiqishi xavfi aniqlangan. Strategik ahamiyatga 
ega korxonalar aksiyalari IPO/SPO orqali joylashtirilganda davlat ulushini kamida 51% darajasida saqlash 
zarurligi asoslangan; «Aksiyadorlik jamiyatlari va aksiyadorlarning huquqlarini himoya qilish to‘g‘risida»gi 
Qonunning 27-moddasini to‘ldirish, «Iqtisodiy xavfsizlik to‘g‘risida»gi qonunni ishlab chiqish va Korporativ 
boshqaruv kodeksini majburiy qo‘llash taklif etilgan. 
Kalit so‘zlar: iqtisodiy xavfsizlik, korporativ boshqaruv, aksiyadorlik jamiyati, xususiylashtirish, davlat ulushi, 
Korporativ boshqaruv kodeksi, aksiyadorlar huquqlari, axborot shaffofligi, IPO, O‘zbekiston. 
 
Abstract. The article examines current problems of ensuring the economic security of the corporate governance 
system of joint-stock companies in the Republic of Uzbekistan. The aim of the study is to identify the key threats 
to economic security in corporate governance mechanisms and to develop practical recommendations for 
addressing them. Legal, statistical and comparative analysis and the method of expert assessment were applied. 
As of 1 July 2025, 649 joint-stock companies operate in the country, the state holds stakes in 242 of them 
(39.1%) and owns more than 83% of all shares; low information transparency, weak protection of minority 
shareholders’ rights, the formal nature of supervisory boards, insufficient management qualifications and the 
risk of corporate information leakage are identified as the main threats. The paper substantiates the need to 
retain a state stake of at least 51% in strategically important enterprises when their shares are placed through 
IPO/SPO, and proposes amending Article 27 of the Law “On Joint-Stock Companies and Protection of 
Shareholders’ Rights”, drafting a law “On Economic Security” and making the Corporate Governance Code 
mandatory. 
Keywords: economic security, corporate governance, joint-stock company, privatization, state share, Corporate 
Governance Code, shareholder rights, information transparency, IPO, Uzbekistan. 

